CROESI FFINIAU
Llydaw
Llythyr Soaz
Montroulez
14 Mehefin

Annwyl ffrindiau,

Dwi’n ysgrifennu atoch chi o Montroulez yn Llydaw, gwlad hyfryd iawn. Mae traethau hyfryd yma – môr glas a thywod gwyn. Mae enwau rhai o’r trefi glan y môr yn debyg i enwau Cymraeg .Mae llawer o dwristiaid yn dod i’r trefi  yma.
Mae twristiaeth yn bwysig i Lydaw ac mae pysgota a thyfu llysiau yn andros o bwysig hefyd.
Dwi’n 14 oed a dwi’n mynd i ysgol yn Montroulez. Mae ysgolion Llydaweg yn Llydaw ac mae ysgolion Llydaweg o’r enw Diwan. Dydw i ddim yn mynd i’r ysgol Diwan ond yn yr ysgol dwi’n cael gwersi Llydaweg. Ar ôl yr ysgol dwi’n hoffi gwylio ffilmiau a dwi’n actio efo cwmni drama. Dwi hefyd yn dysgu sut i chwarae pibau Llydaw a dwi’n mwynhau dawnsio yn fawr iawn. Yn yr haf dwi’n hoffi mynd i lan y môr i nofio a dwi’n aros ar y traeth efo fy ffrindiau trwy’r dydd.
Dwi’n edrych ymlaen at yr Eisteddfod eleni yn fawr iawn. Roedd yr un diwethaf yn wych. Gwnes i lawer o ffrindiau a dwi’n dal i ysgrifennu atyn nhw. Y tro diwethaf roedd y nosweithiau, y cyngherddau, y dawnsio a’r hwyl yn anhygoel. Alla i ddim aros!
Cofion
Soaz

Ar ôl darllen llythyr Soaz, beth am ateb y cwestiynau yma?
1. [bookmark: _GoBack]O ble mae hi’n dod?
___________________________________________________________
2. Pa iaith mae hi’n siarad?
___________________________________________________________
3. Beth ydy ei hobïau?
___________________________________________________________
4. Beth sy’n debyg i fyw yng Nghymru?
________________________________________________________________________________________
5. Beth sy’n wahanol i fyw yng Nghymru?
________________________________________________________________________________________
